
Məlumatda Qrenobl 
məhkəməsinin 4 “dostluq 
xartiyası”nı ləğv etdiyi bildirilir. 
Bu, Fransadan Ermənistana daha 
bir ağır zərbə oldu. Məlumdur ki, 
Fransada erməni lobbisi həmişə 
güclü olub və bu gün də güclüdür. 
Onlar, hətta bəzi siyasi məsələlərə 
təsir göstərmək imkanındadırlar. 
Ancaq dövlətimizin həyata keçirdiyi 
uğurlu xarici siyasət, Azərbaycan 
həqiqətlərinin dünya birliyinə olduğu 
kimi çatdırılması istiqamətində 
həyata keçirdiyi düşünülmüş stra-
tegiya güclü erməni lobbisini də 
mat vəziyyətinə saldı. Fransanın 
Qrenobl İnzibati Məhkəməsi iyu-
nun 11-də Drom Departamentinin 
özü, həmçinin bu departamentdə 
yerləşən Valans, Bur-le-Valans 
və Bur-dö-Peaj kommunaları ilə 
Azərbaycanın 25 ildən artıqdır işğal 
altında olan ərazilərindəki inzibati 
bölgələr arasında imzalanmış dörd 
xartiyanı ləğv edib. Qrenobl şəhər 
məhkəməsinin bu addımı Serji-Pon-
tuaz inzibati məhkəməsi tərəfindən 

qəbul edilmiş qərarın məntiqi 
davamıdır.

Bu xartiyaların ləğv edilməsinin 
səbəbləri kimi, onların Fransanın 
xarici siyasət kursuna və beynəlxalq 
öhdəliklərinə uyğun gəlməməsi, 
həmçinin bu ölkənin ATƏT-in Minsk 
qrupunun həmsədrlərindən biri kimi 
bitərəfliyini şübhə altına alma-
sı göstərilir. Bu xartiyaların ləğv 
edilməsinin səbəbindən biri də odur 
ki, Fransa ATƏT-in Minsk qrupunun 
həmsədr dövlətlərindən biri kimi, 
Ermənistan – Azərbaycan, Dağlıq 
Qarabağ münaqişəsinin nizamlan-
masında vasitəçilik missiyasını öz 
üzərinə götürüb. 

Təbii ki, belə qondarma xarti-
yaların ləğv edilməsi mütləq idi. 
Çünki qondarma xartiyalar hansısa 
ermənipərəst merlərin təşəbbüsü 
ilə bağlanmışdı. Hətta Fransanın 
dövlət rəsmiləri də belə xartiya-
ların imzalanmasının ayrı-ayrı 
şəxslərin subyektiv qərarı olduğunu 
bəyan etmişdi və dəfələrlə bildir-
mişdi ki, Fransa Dağlıq Qarabağı 
müstəqil respublika kimi tanımayıb 
və bu gün də tanımır. Bununla 

yanaşı, Azərbaycan hökumətinin 
bu məsələyə birmənalı cavabı 
sayəsində belə xartiyalar gec də 
olsa, ləğv edilir.

Belə diplomatik uğurlar hər bir 
soydaşımızda qürur hissi yaratma-
lıdır. Təəssüf ki, Azərbaycanın milli 
maraqlarının qorunması xaricdəki 
“söyüş” müxalifətinin proqramına 
daxil deyil. Ölkəmizin beynəlxalq 
miqyasda reytinqinin yüksəldiyini, 
mövqeyinin möhkəmləndiyini görən 
“söyüş” müxalifəti ciddi narahat 
olur, ümummilli məsələlərdə su-
surlar. Onlar Azərbaycan dövlətini, 
hakimiyyət nümayəndələrini təhqir 

etməklə, böhtanlar, iftiralar atmaqla 
“pul qazanırlar”.

Xarici ölkələrdə pullu, imkanlı 
adamlara sığınan, antiazərbaycan 
qüvvələrin sifarişlərini yerinə 
yetirən, üzdə isə özlərini milli 
mənafelərimizin təəssübkeşi kimi 
göstərən belə xəyanətkar və satqın-
ların bu cür məsələlərdə susqunluq 
nümayiş etdirmələri onarda heç 
bir vətənpərvərlik hissinin, xalqa, 
millətə istəyin olmadığını bir daha 
təsdiqləyir. Onların əsas amalı 
çirkli pullar hesabına Azərbaycanı 
gözdən salmaq, getdikcə artan 
nüfuzuna xələl gətirməkdir. Buna isə 
heç vaxt nail ola bilməyəcəklər.

Bu gün dünyanın nəhəng 
dövlətlərinin Azərbaycan 
həqiqətlərinə münasibətdə 
mövqelərində dəyişikliklər etməsi 
dövlətimizin uğurlu daxili və 
xarici siyasətinin nəticəsidir. Artıq 
işğalçı Ermənistan da bu reallığın 
şahidinə çevrilir, bu ölkənin rəhbəri 
gec də olsa, dərk edir ki, yalanlar-
la dünyanı çaşdırmaq qeyri-müm-
kündür. Fransa məhkəmələrinin 

qəbul etdikləri qərarlar bu baxım-
dan, ədalətin ən böyük meyardır. 
Bu qərarların qəbul edilməsində 
dövlətimizin həyata keçirdiyi 
uğurlu xarici siyasətlə yanaşı, 
Birinci vitse-prezident, Heydər 
Əliyev Fondunun prezidenti Meh-
riban xanım Əliyevanın fəaliyyəti 
xüsusi qeyd olunmalıdır. Bu, 
qərarların qəbul edilməsi Mehri-
ban Əliyevanın həqiqətlərə, tarixi 
faktlara əsaslanan təbliğatının 
bariz nümunəsidir. Fəaliyyətində 
hər zaman Azərbaycanın milli ma-
raqlarını əsas tutan Birinci vitse-
prezident Fransaya sonuncu səfəri 

zamanı keçirdiyi rəsmi görüşlərdə 
məsələni müzakirə edərək, belə 
halların yolverilməzliyini diqqətə 
çatdırmışdı. Mehriban xanım Fran-
sada keçirdiyi görüşlərdə bildirmiş-
dir ki, belə xartiyaların imzalanma-
sı Dağlıq Qarabağ münaqişəsinin 
nizamlanmasında vasitəçi kimi 
Fransanın tərəfsiz rolunu  
şübhə altına alar, həmçinin 
Azərbaycan – Fransa dostluq 
münasibətlərinə xələl gətirər. 

Birinci vitse-prezidentin 
istər mədəni, istərsə də siya-
si xarakterli görüşlərini xüsusi 
vurğulamaq zəruridir. Keçirilən 
görüşlərdə və tədbirlərdə Dağlıq 
Qarabağın Azərbaycanın ayrıl-
maz tərkib hissəsi olduğu faktlarla 
əsaslandırılıb. Bütün bunların 
nəticəsi olaraq qondarma xar-
tiyaların ləğv edilməsi ədalətin 
təntənəsidir.

Məlahət İBRAHİMQIZI, 
Milli Məclisin deputatı, Yeni 

Azərbaycan Partiyası Nəsimi 
rayon təşkilatının sədri

Zaqatalada “Xalqın xilaskarı” adlı 
elmi-praktik konfrans keçirilib

Sonra Heydər Əliyev Mərkəzində  
15 İyun – Milli Qurtuluş Gününə həsr olunmuş 
“Xalqın xilaskarı” adlı elmi-praktik konfrans 
keçirilib. Azərbaycan Respublikasının dövlət 
himni səsləndirilib, ulu öndərə həsr olunmuş film 
nümayiş etdirilib. 

Konfransda rayon icra hakimiyyəti başçı-
sının birinci müavini Tofiq Əhmədovun geniş 
məruzəsi dinlənilib. Məruzəçi 1993-cü ilin 
iyun hadisələri ərəfəsindəki hərc-mərcliyi, 
yaranmış ağır vəziyyəti xatırladaraq, yalnız 
ümummilli lider Heydər Əliyevin uzaqgörən 
və məqsədyönlü siyasəti nəticəsində sabitliyin 
bərqərar olunmasından söz açıb. Natiq dünya 
şöhrətli siyasi xadimin Vətən və xalq qarşısın-
dakı xidmətlərindən, zəngin dövlət idarəçiliyi 
təcrübəsindən danışıb, ölkəmizin müstəqilliyinin 
qorunub saxlanmasında, Azərbaycanın parça-
lanma təhlükəsindən xilas edilməsində, iqtisa-
diyyatımızın, elm və təhsilimizin inkişafında, 
respublikamızın dünya birliyinə inteqrasiyasında 
müstəsna rolunu nəzərə çatdırıb, həmçinin ulu 
öndərimizin respublikamızın bu günü və gələcəyi 
naminə müəyyənləşdirdiyi inkişaf strategiyası-
nın əhəmiyyətini vurğulayıb. Natiq ümummilli 

liderimizin siyasi xəttinin bu gün də dövlətimizin 
başçısı cənab İlham Əliyev tərəfindən əzmlə və 
uğurla davam etdirildiyini və xalqımızı parlaq, 
firavan gələcək gözlədiyini yığıncaq iştirakçıları-
nın diqqətinə çatdırıb.

Konfransda çıxış edən digər natiqlər 
ümummilli liderimiz Heydər Əliyevin ikinci 
dəfə Azərbaycanın idarəçilik sükanı arxası-
na keçməsindən sonra qısa müddətdə milli 
dövlətçilik ideyalarını irəli sürərək sürətlə həyata 
keçirdiyini, üzləşdiyi çətinliklərə, maneələrə, 
dövlət çevrilişi cəhdlərinə sinə gərərək müba-
rizlik, əyilməz iradə, dəmir məntiq, özünəinam 
və siyasi uzaqgörənlik kimi keyfiyyətlərdən 
məharətlə bəhrələnərək xalqımızı qardaş qırğının-
dan, vətəndaş qarşıdurmasından, müstəqilliyimizi 
itirmək təhlükəsindən xilas etdiyini, müasir 
tariximizə dövlətçiliyimizin xilaskarı, banisi və 
qurucusu kimi daxil olduğunu qeyd ediblər.

Tədbir bayram gününə həsr olunmuş konsert 
proqramı ilə yekunlaşıb.

İlqar HƏSƏNOV,  
“Xalq qəzeti”nin bölgə müxbiri

Dünən  Azərbaycanın 
bütün ümumtəhsil 
məktəblərində  “Son zəng” 
tədbirləri keçirildi. Bu 
tədbirlərin keçirilməsi ilə bağlı  
təhsil naziri Ceyhun Bayramov 
xüsusi əmr imzalamışdır.

 Bu  günü  onbirincilər  
böyük  sevinclə  gözləyirdilər. 
Bəli, insan həyatında elə günlər olur ki, 
ömür boyu unudulmur. Bu yaddaqalan, hər 
an xatırlana biləcək günlərdən biri də “Son 
zəng”dir. Uşaqlığımızın ən çılğın, ən qayğı-
sız vaxtları məktəb illərində olur. Hər dəfə 
məktəbdən söz düşəndə, məktəbi görəndə 
ürəyimiz sızlayır, qəlbimizin dərinliklərindən 
“kaş o günlərə dönə biləydim” arzusu keçir.

Paytaxtımızın  1 saylı orta məktəbinin  
onbirinciləri  də  bu günə xüsusi hazırlaşmış-
dılar. Şeir axtarıb tapan kim, mahnı yazdıran 
kim, ssenari quran kim… Bəli, məktəbdə əsl 
bayram ab-havası var idi.

...Tədbirin başlamasına  az  vaxt  qalıb.  
Hamı  səbirsizliklə  “Son  zəngin”  çalınaca-
ğı  anı  gözləyir. Budur,  məktəbin direktoru  
Elida  Rzayeva tribunaya  qalxır. O, məktəbin 
ötən dərs ilində qazandığı  uğurlardan 
danışaraq  bildirir ki, 2018-2019-cu tədris 
ilində  məktəbdə 748 şagird təhsil alıb. Bu il  
məktəbimizin  XI sinfini  31 şagird bitirmiş-
dir.  Deyir ki,  Azərbaycan  Prezidenti  İlham 
Əliyevin və  Azərbaycanın Birinci  vitse-pre-

zidenti Mehriban xanım Əliyevanın  qayğısı 
nəticəsində  təhsilimiz  islahatlar  yoluna 
çıxarılmışdır.  Bu qayğıdan  bizim məktəbə də 
kifayət  qədər pay düşmüşdür.

Elida  xanım  onbirincilərə müraciətlə 
deyir: “ Bu gündən siz yeni həyata qədəm 
qoyursunuz.  İnanırıq ki,  ölkəmizdə  gedən 
əsaslı  quruculuq işlərində  siz gənclər  daha  
fəal iştirak edəcəksiniz”.  

Məktəbin  direktor müavini  Aygün 
Məlikova da  onbirinciləri təbrik edərək, 
onlara uğurlar arzulayır.

 Sonra  “Son zəng”ın sədası ətrafa yayılır.  
Uşaqlar  siniflərə qayıdır. Son dəfə  doğma 
məktəblə  vidalaşırlar. 

Məlumat  üçün bildirək ki, 2018-2019-cu 
tədris ilində Bakı Şəhəri üzrə Təhsil İdarəsinin 
tabeliyindəki ümumi təhsil məktəblərinin IX 
siniflərini 28 993, XI siniflərini 19 786 nəfər 
bitirmişdir.  45 616 nəfər isə I sinfə qəbul 
olunmuşdur. 

M.MÜKƏRRƏMOĞLU, 
“Xalq qəzeti”

Prezident İlham Əliyevin rəhbərliyi ilə həyata keçirilən uğurlu 
xarici siyasət nəticəsində artıq dünya birliyi Ermənistan – 
Azərbaycan, Dağlıq Qarabağ münaqişəsi barədə reallıqları 

qəbul edir, problemin aradan qaldırılmasının uzadılmasında işğalçı 
Ermənistanın günahkar olduğu tam sübuta yetirilib. Bugünlərdə 
Fransa məhkəməsinin qəbul etdiyi qərarlar da bunu təsdiqləyir. 
Bu ölkənin məhkəmələrinin bir-birinin ardınca qəbul etdiyi beş 
qərar ədalətin bərpası kimi qəbul edilməlidir. Xəbər verildiyi kimi, 
Fransanın Serji-Pontuaz məhkəməsi Arnuvilin qondarma Dağlıq 
Qarabağdakı Şəhər inzibati bölgəsi ilə bağladığı “Dostluq haqqın-
da xartiya”sını ləğv etməsinin ardınca Qrenobl İnzibati Məhkəməsi 
tərəfindən də bənzər qərar qəbul olunub. Bu barədə Fransadakı 
erməni diasporunun media orqanlarından olan “armenews.com” 
saytı məlumat yayıb.

15 iyun 2019-cu il, şənbə 13

Xarici siyasətimizin 
daha bir təntənəsi Tədbirdə rayon icra hakimiyyətinin, hüquq-mühafizə orqanlarının, 

idarə-müəssisə rəhbərləri və rayon ictimaiyyətinin nümayəndələri 
iştirak ediblər. Qonaqlar əvvəlcə ulu öndərin Heydər Əliyev Mərkəzi 
qarşısında ucaldılmış abidəsini ziyarət edib, önünə tər çiçəklər düzüb, 
dahi rəhbərə sonsuz sevgi və ehtiramlarını bildiriblər.

ƏLVIDA, 
MƏKTƏB!

Bu cür halların qarşısının alınma-
sında Birinci vitse-prezident Mehriban 
xanım Əliyevanın da rolu xüsusi qeyd 
edilməlidir. Azərbaycanın Birinci vitse-
prezidenti müxtəlif səviyyəli görüşlərində 
Ermənistanın ölkəmizə təcavüzü ilə 
bağlı həqiqətlərin beynəlxalq aləmə 
çatdırılmasında daim səy göstərib. Elə 
bu ilin martında Fransaya səfəri zama-
nı ATƏT-in Minsk qrupunun həmsədr 
ölkələrindən biri kimi Fransanın 
Ermənistan-Azərbaycan münaqişəsinin 
tənzimlənməsi prosesində məsuliyyətini 
bir daha xatırladıb. 

Yeri gəlmişkən, Fransa Prezidenti 
Emmanuel Makron da bu ilin fevralın-
da erməni diasporunun nümayəndələri 
ilə görüşü zamanı qondarma Dağlıq 
Qarabağ rejimi ilə dostluq və qardaşlıq 
haqqında sənədlərin imzalanmasının 
beynəlxalq hüquqa, Fransanın beynəlxalq 
öhdəliklərinə və milli maraqlarına ziddi 
olduğunu bildirib.

Burada bir məqamı da xüsusi vurğu-
lamaq istərdim. İşğal edilən Azərbaycan 
rayonu ilə belə bir “xartiya”nın imza-

lanması ölkəmizin ərazi bütövlüyünə, 
eyni  zamanda, xalqımıza hörmətsiz 
münasibətin göstəricisi olmaqla bərabər, 
həm də iki ölkə arasındakı mövcud 
münasibətlərinin xarakteri ilə ziddiyyət 
təşkil edir.

Arnuvill şəhəri ilə Azərbaycanın 
işğal altında olan Xocavənd rayonu 
arasında “Dostluq haqqında xartiya”nın 
imzalanması, eyni zamanda, Fransanın 
milli qanunvericiliyinə zidd hərəkət idi. 
Çünki 2015-ci ildə Fransa Xarici İşlər 
və Beynəlxalq İnkişaf və Daxili İşlər 
nazirlikləri tərəfindən Fransa şəhər və 
vilayətlərinin Azərbaycanın işğal altında 
olan rayonları ilə hər hansı bir formada 
əməkdaşlığı qadağan edən qərar qəbul 
olunub. 

Fransanın ATƏT-in Minsk 
qrupunun həmsədr dövlətlərindən 
biri olaraq, Ermənistan-Azərbaycan 
münaqişəsinin tənzimlənməsi 
prosesində birbaşa iştirak etməsi 
onun tam neytral olmasını tələb edir. 
Qondarma Dağlıq Qarabağ rejimi 
ilə hər hansı bir formada əməkdaşlıq 
isə Fransanın səmərəli vasitəçiliyinə 
şübhə doğurur. Bu baxımdan, in-
zibati məhkəmə tərəfindən Arnu-
vill şəhəri ilə Azərbaycanın işğal 
altındakı Xocavənd rayonu arasında 

imzalanmış “dostluq xartiyası”nın ləğv 
olunması münaqişə vəziyyəti ilə bağ-
lı obyektiv mövqeyin formalaşması 
istiqamətində mühüm addımlardan biri 
kimi qiymətləndirilməlidir.

Onu da vurğulayım ki, bu hadisənin 
ən önəmli cəhətlərindən biri də prese-
dent yaratmasıdır. Yəni bundan sonra 
da ermənilər işğal altındakı Azərbaycan 
ərazilərinin ayrı-ayrı subyektlərinin 
leqallaşdırılması istiqamətində hansısa 
addımlar atmaq niyyətinə düşərlərsə, o 
zaman Fransa inzibati məhkəməsinin 
qərarı təkcə bu ölkədə deyil, bütövlükdə 
Avropa İttifaqı məkanında hüquqi prese-
dent kimi qəbul ediləcək. Buna Avropa 
Məhkəməsi haqqında müqavilə və digər 
hüquqi-normativ aktlar əsas verir. 

Sonda qeyd edim ki, Fransanın 
Serji-Pontuaz məhkəməsinin Arnuvilin 
qondarma Dağlıq Qarabağdakı Şeher 
inzibati bölgəsi ilə “Dostluq haqqın-
da xartiya”sını ləğv etməsinin ardınca 
Qrenobl inzibati məhkəməsi tərəfindən 
də bənzər qərar qəbul olunub. Bu barədə 
Fransadakı erməni diasporunun media or-
qanlarından olan “Nouvelles d’Armenie” 
saytı məlumat yayıb.

Məlumatda Qrenobl məhkəməsinin 
4 “dostluq xartiyası”nı ləğv etdi bildi-
rilir. Vurğulanır ki, prefektin müraciəti 

əsasında Qrenobl inzibati məhkəməsi 
iyunun 11-də Drom departamentinin özü, 
həmçinin bu departamentdə yerləşən 
Valans, Bur-le-Valans və Bur-dö-Peaj 
kommunaları ilə Azərbaycanın 25 ildən 
artıqdır işğal altında olan ərazilərindəki 
inzibati bölgələr arasında imzalanmış 
dörd xartiyanı ləğv edib.

Bu xartiyaların ləğv olunması-
nın səbəbləri kimi onların Fransanın 
xarici siyasət kursuna və beynəlxalq 
öhdəliklərinə uyğun gəlməməsi, 
həmçinin bu ölkənin ATƏT-in Minsk 
qrupunun həmsədrlərindən biri kimi 
bitərəfliyini şübhə altına alması göstərilir.

Hüseyn İBRAHİMOV,  
AMEA-nın Fəlsəfə İnstitutunun 

əməkdaşı, fəlsəfə üzrə fəlsəfə doktoru

Fransa məhkəməsinin bu ölkənin Arnu-
vill şəhəri ilə Azərbaycanın işğal altında 
olan Xocavənd rayonu arasında imzalan-

mış “Dostluq haqqında xartiya”nı ləğv etməsi 
ölkəmizin növbəti diplomatik uğurudur. Başqa 
sözlə, bu, Prezident İlham Əliyevin rəhbərliyi ilə 
Ermənistanın Azərbaycana təcavüzü ilə bağlı 
həqiqətlərin beynəlxalq aləmə çatdırılmasının, 
bədnam erməni lobbisinin çirkin kampaniyasına 
qarşı aparılan “hücum diplomatiyası”nın məntiqi 
nəticəsidir. 

Fransa məhkəməsinin qərarı ermənilərin 
cəhdlərinin üzərindən xətt çəkdi

“Azərsu” ASC-in 
sədri Quba şəhərində 

vətəndaşları qəbul edib

cu ilin iyun ayında şəhər və rayonlarda vətəndaşların qəbulu 
cədvəlinə uyğun olaraq, “Azərsu” ASC-nin sədri Qorxmaz 
Hüseynov iyunun 14-də Quba şəhərində Quba və Qusar 
rayonlarından olan sakinləri qəbul edib. 

ASC-dən AZƏRTAC-a bildirilib 
ki, qəbuldan əvvəl “Azərsu” ASC-
nin sədri Qorxmaz Hüseynov və 
Quba Rayon İcra Hakimiyyətinin 
başçısı Ziyəddin Əliyev ümummil-
li lider Heydər Əliyevin abidəsini 
ziyarət edib, abidə önünə gül 
dəstələri düzərək ulu öndərin əziz 
xatirəsinə ehtiramlarını bildiriblər.

Quba Sukanal Sahəsinin inzi-
bati binasında keçirilən qəbulda 

Quba və Qusar rayonlarından 
olan 40 vətəndaşın müraciət və 
şikayətlərinə baxılıb. Müraciətlər 
əsasən içməli su təchizatı və 
kanalizasiya, içməli sudan əziyyət 
çəkən kəndlərin su təchizatının 
yaxşılaşdırılması, işə qəbul və digər 
məsələlərlə bağlı olub.

Qəbulda hər bir vətəndaşın 
müraciətini dinləyən “Azərsu” ASC-
nin sədri şikayətlərin qısa müddətdə 

araşdırılaraq zəruri tədbirlərin 
görülməsi barədə aidiyyəti struktur 
bölmələrinin rəhbərlərinə tapşırıq-
lar verib. Vətəndaşlar tərəfindən 
qaldırılan məsələlərin bir qismi 
yerində həll olunub, araşdırılmasına 
ehtiyac olan müraciətlər nəzarətə 
götürülüb.

Sakinlər bölgələrdə 
vətəndaşların qəbulu və 
müraciətlərinə baxılması üçün rahat 
və əlverişli şərait yaradılmasından 
razılıqlarını dilə gətirərək, göstərilən 
diqqət və qayğıya görə Prezident 
İlham Əliyevə minnətdarlıqlarını 
bildiriblər.


